
Vizija harmonične budućnosti čovječanstva 

 
Razgovor s dr. Semirom Osmanagićem: Između mudrosti 

drevnih civilizaacija, izazova sadašnjosti i potencijala 

budućnosti 

Danas se čovječanstvo nalazi na prekretnici i suočava se s bezbroj izazova. 

Neophodno je zastati i razmisliti o budućnosti koju želimo izgraditi. Historija nas uči o 

neočekivanim obrascima razvoja, dok sadašnjost traži od nas da budemo odgovorni 

kreatori vlastite sudbine. U srcu ovog procesa leži naša kolektivna ambicija za boljom 

budućnošću – onom koja harmonično spaja mudrost prošlosti s izazovima i 

potencijalima naše današnjice i budućnosti 

Razumijevanje drevne prošlosti 

S obzirom na vaše dugogodišnje istraživanje megalitskih struktura i piramida 

širom svijeta, kako se promijenilo vaše razumijevanje naše drevne prošlosti? Iz 

koje perspektive sada posmatrate naš razvoj skozi historiju čovječanstva? 

 

Nakon četiri decenije istraživanja na šest kontinenata, moj zaključak je nedvosmislen: 

Gotovo sve što nas uče o drevnoj prošlosti je pogrešno – porijeklo čovjeka, civilizacija 

i piramida.  

 

Čovjek nije nastao evolucijom od majmuna već genetskim inžinjeringom prije 400.000 

godina. Civilizacije nisu započele prije 6.000 godina u Mezopatamiji, jer smo samo u 

posljednjih 100.000 godina imali pet civilizacijskih ciklusa, a piramide nisu građene 

samo u Egiptu i Meksiku, već na svim kontinentima. I, naravno, bajkice arheologa o 

egipatskim piramidama kao grobnicama faraona treba zamijeniti naučnim 

objašnjenjima o piramidama kao energetskim amplifikatorima, pojačivačima. 

 

Svi ovi zaključci temelje na naučnim istraživanjima, iskopavanjima, mjerenjima i 

analizama. Pozivaju nas da na novo razmislimo o našoj historiji, našem porijeklu, i 

ulozi drevnih struktura u našoj prošlosti da bi promijenili naš pogled na razvoj 

čovječanstva kroz historiju. 

Bosanska dolina piramida, Visoko, Bosna i Hercegovina 

 

Funkcija i značaj drevnih struktura  

Piramide, kamene kugle, tumulusi i druge megalitske strukture se mogu pronaći 

širom svijeta. Kakve funkcije i svrhu su imale te drevne strukture kroz historiju i 

kako se te interpretacije mijenjaju kroz vrijeme? 

 

Geometrija je vrlo moćna u uticaju na energiju okoline. Najmoćniji geometrijski oblici 

su (za našu Planetu) četverostrana piramida, zatim konusni oblik (stoga imamo toliko 

tumulusa širom Planete) i sferični oblik (kamene kugle). Kada ih postavite iznad 

energetski potentnih mjesta one pojačavaju prirodne energetske izvore. O tome ne 

govore historičari, arheolozi, egiptolozi ili geolozi iz prostog razloga što ne znaju, 

nemaju inžinjerski mozak niti primjenju interdisciplinarni naučni pristup u svojim 

istraživanjima. 



Bosanska piramida Sonca, Visoko, Bosna i Hercegovina 

 

Tumulus Vratnica, Visoko, Bosna i Hercegovina



 
Kamena kugla u Zavidovićima, Bosna i Hercegovina 

 

 

Značaj drevnih struktura seže daleko izvan njihove fizičke pojave. One predstavljaju 

složene tehnološke sisteme koji su korišteni za harmonizaciju sa prirodnim 

energetskim mrežama naše planete.  

 



'Cvijet života' – sveta geometrija u bosanskoj dolini piramidi,  

Visoko, Bosna i Hercegovina 

 

Razumijevanje svrhe drevnih struktura se mijenja kako napredujemo u našem 

tehnološkom i duhovnom razvoju. Savremene interpretacije, potkrijepljene novim 

otkrićima i interdisciplinarnim istraživanjima, postepeno mijenjaju način na koji 

gledamo na ove drevne kreacije. Ono što je nekad možda bilo shvaćeno kao čisto 

religiozni ili simbolički objekat, sada se prepoznaje kao dio mnogo šireg, 

sofisticiranog sistema koji je bio u skladu sa prirodnim zakonima i energijama. 

Ove promjene u interpretaciji proširuju našu perspektivu o prošlosti i otvaraju nove 

mogućnosti za primjenu drevnih znanja u savremenim tehnološkim i energetskim 

rješenjima. Drevne strukture, sa svojom prefinjenom moći, pozivaju nas da ponovno 

procijenimo naš odnos s prirodom i potencijalom koji leži u zaboravljenim 

tehnologijama prošlosti. 

Budućnost čovječanstva je više nego ikad u našim rukama. Da bi se ostvarila vizija 

harmonične budućnosti, svaki pojedinac mora preuzeti odgovornost za svoje postupke 



i doprinos zajednici. Integrirajući mudrost prošlosti, suočavajući se s izazovima 

sadašnjosti i istražujući potencijale budućnosti, mi ne samo da stvaramo put ka boljem 

sutra, već i potvrđujemo svoju sposobnost da kao vrsta prevaziđemo bilo koje 

ograničenje ili prepreku koja nam stoji na putu. Ključ za ostvarivanje ove svijetle 

budućnosti leži u zajedništvu, razumijevanju, i preuzimanju akcije - motivirani 

neograničenim potencijalom ljudskog duha da stvara, obnavlja i živi u harmoniji sa 

svim oblicima života na našem dragocjenom planetu. 

 

 
Sportski događaj sa teniskim zvijezdama u parku Ravne 2, Visoko, Bosna i 

Hercegovina 



Opuštanje u miru i duhovnom spokoju u parku Ravne 2, Visoko, Bosna i Hercegovina 

 

Prostor za djecu i igru u parku Ravne 2, Visoko, Bosna i Hercegovina 



Kozmogrami Marka Pogačnika u parku Ravne 2, Visoko, Bosna i Hercegovina 

 

Historija i graditelji 

U kojem vremenskom periodu su te monumentalne strukture izgrađene, ko ih je 

gradio i koji su bili njihovi motivi za takva moćna djela? 

 

Megalitske strukture poput piramida predstavljaju jedne od najzagonetnijih kreacija 

čovječanstva, čija izgradnja seže duboko u prošlost, mnogo prije službeno priznatih 

početaka civilizacije. Mnoge od ovih struktura izgrađene su u razdoblju koje prethodi 

kraju posljednjeg ledenog doba, što ukazuje na znatno stariju historiju ljudske gradnje 

i civilizacijskog razvoja nego što je to trenutno prihvaćeno. 

 

Dvadeset osam najstarijih kamenih egipatskih piramida sigurno su građene prije kraja 

zadnjeg Ledenog doba jer postoje dokazi da su, recimo one na platou Gize, bile tu 

prije poplava. Njihov datum vjerovatno određuje era bogova iz Torinske liste kraljeva 

koji su se ‘spustili s kraljevstva Nebeskog na kraljevstvo Zemaljsko’ prije 42.000 

godina.  



Prva od četiri civilizacije Machu Pichu u istočnom Peruu ide 54.000 godina u prošlost, 

prve piramdie u meksičkom Teotihuacanu više od 12.000 godina, 20 najvećih piramida 

u kineskoj centralnoj provinciji Shansi više od 12.500 godina, megalitni krugovi 

Gobekli Tepe između 15.000-18.000 godina (ne 11.600 kao što to nenaučna Wikipedia 

tvrdi), granitne Yonaguni strukture na dnu Pacifika kod Japana znatno prije biblijskog 

potopa, granitne strukture u Montani također, Adamov kalendar i kameni krugovi u 

Južnoj Africi duboko u paleolitu, piramida Gunung Padang na zapadu Jave u 

Indoneziji prije 28.000 godina, Bosanska piramida Sunca - radiokarbonska starost 

29.200 godina (kalibrirana 33.600 godina)… Brojni su primjeri koji traže ponovno 

pisanje historije i zamjenu dogmatskog i elitnog pristupa Enciklopedije Brittanike koja 

nas drži u mraku zadnjih 200 godina. 

 

Sumerska lista kraljeva u kamenim pločama ima uklesana imena vladara i periode 

vladanja, s početkom unatrag 231.600 godina gdje su prvi bogovi (Alajar i Alulim) 

vladali 28.800 i 36.000 godina. Širom Planete imamo primjere koegzistencije 

razvijenih bića i primitivnog homo sapiensa.  

 

Kako objasniti svrhu gradnje razvijenih civilizacija? Imali su iste izazove kao i mi, a 

prije svega pitanje energije. Izgradnja kolosalnih struktura nije bila samo 

demonstracija moći ili religioznog izražavanja, već je imala praktičnu primjenu u 

upravljanju i manipulaciji energijama za različite svrhe. Uz energiju se rađamo, 

živimo, rastemo, putujemo, štitimo zdravlje, unaprijeđujemo molekularnu strukturu 

vode, hrane, Planete.  

 

Ove napredne civilizacije, koje su postojale hiljadama godina prije našeg vremena, 

koristile su svoje duboko razumijevanje prirodnih zakona i geometrije za stvaranje 

struktura koje ne samo da traju kroz vijekove, već i danas izazivaju divljenje i 

znatiželju. Njihova sposobnost da grade sa tako sofisticiranom preciznošću i u 

harmoniji s prirodnim energijama ukazuje na to da je njihovo znanje i tehnologija bila 

daleko naprednija od svega što danas poznajemo. 

 

Razumijevanje i proučavanje drevnih civilizacija i njihovih monumentalnih struktura 

nudi nam jedinstvenu priliku za revidiranje naše prošlosti i za učenje iz njihovih 

dostignuća. To nam može pomoći da razvijemo nove tehnologije i pristupe koji će 

imati pozitivan uticaj na našu budućnost, podsjećajući nas na složenost i dubinu naše 

zajedničke historije. 



Bosanska piramida Sunca, Visoko, Bosna i Hercegovina 

 

Aktivnost piramida danas 

Da li su piramide i druge drevne strukture još uvijek aktivne? Ako jesu, kakav 

uticaj imaju na ljude i okolinu koja ih okružuje? 

 

Kroz projekat istraživanja bosanskih piramida prvi u svijetu smo dokazali da su 

piramide energetske mašine i da se ta energija može koristiti. U bosanskoj dolini 

piramida još su uvijek aktivne piramide Sunca, Mjeseca, Zmaja, tumulus u Vratnici, 

uzvišenje Zvonik, podzemni kompleks tunela Ravne… Naučnim instrumentima 

mjerimo energetske izboje – skalarne valove na vrhovima drevnih objekata, električne 

po svojoj prirodi, frekvencije 28 kHz, kontinuirane (tokom svih godišnjih doba, danju i 

noću) čija je funkcija bila komunikacija na velike udaljenosti.  

 

Druga svrha vezana je zaštita zdravlja. U tunelima Ravne mjerimo kombinaciju deset 

energetskih fenomena: prvih pet je odsustvo svih loših zračenja kojima smo dnevno 

izloženi na svim drugim mjestima (štetno kosmičko zračenje, prirodna radioaktivnost, 

geopatogena zračenja, signali za mobitel te Wi-Fi, dakle jako štetna elektromagnetna 

zračenja) te prisustvo pet dobrih energija (najbolja EM frekvencija od 28 kHz, najbolja 

frekvencija ultrazvuka od 28 kHz – frekvencija levitacije, originalna Šumanova 



rezonanca od 7,83 Hz, visok nivo orgonske energije i, na kraju, najvišu koncentraciju 

blagotvornih negativnih iona na svijetu).   

 

Ovih deset elemenata kreiraju najsigurniji i najzdravii prostor na Zemlji. Stoga ne čude 

brojna ljekovita svjedočanstva kroz proces regeneracije, detoksikacije i 

samoizliječenja. Očigledno je da je to jedna od najvažnijih svrsi energije piramida. 

 

Treća svrha tiče se unaprijeđenja molekularne strukture najvažnije tekućine u našem 

životu – vode. Ne zaboravimo - mi smo ono što pijemo.  

 

Četvrta svrha: energija piramide unaprijeđuje DNK hrane. I, ponovo, mi smo ono što 

jedemo.  

 

Slijedeća svrha odnosi se na imunitet, zaštitu okoline, održavanje stabilnosti Planete, 

spriječavanje katastrofalnih zemljotresa i vulkanskih erupcija i mnoge druge. 

Jednostavno, gradielji piramida su bili svjesni njihovih moći. Vrijeme je da i naša 

civilizacija počne upotrebljavati ova znanja. 

 

Ako mislite da donosim revolucionarne poglede na svijet drevnih tehnologija, 

sačekajte par decenija. Ljudi će se smijati koliko smo malo znali o tim tehnologijama i 

stvarnim graditeljima, kao što se mi možemo danas smijati teorijama da su egipatske 

piramide građene prije 4.500 godina uz pomoć sto hiljada robova. 

 

Svijest o moći piramida i drugih drevnih struktura te njihovom potencijalu, trebala bi 

potaknuti modernu civilizaciju na daljnje istraživanje i implementaciju ovih drevnih 

znanja. Pritom, revolucionarni pogledi na svijet drevnih tehnologija samo naglašavaju 

koliko još uvijek imamo naučiti i koliko se naše razumijevanje historije može 

promijeniti. 

 

Drevne strukture predstavljaju most između prošlosti i budućnosti te nude spoznanja i 

tehnologije koje mogu transformirati naš svijet. 



Energetski žarak na piramidi Sunca, Visoko, Bosna i Hercegovina 

 

Starost planeta i civilizacija 

Na osnovu vaših istraživanja, kako procjenjujete starost našeg planeta i koje 

ključne civilizacije su obilježile njegovu historiju? Koje faze planetarnih ciklusa 

su vam poznate? 

 

Historija života na našoj Planeti je jedan veliki kosmički eksperiment koji se već 

dugački vremenski period odvija na tako jednom malom, perifernom (u odnosu na 

centar galaksije, a pogotovo na centar svemira) i gotovo beznačajnom kosmičkom 

objektu. S jedne strane imamo evolutivni razvoj četiri kraljevstva: mineralnog, biljnog, 

životinjskog i dvonožnih prethodnika čovjeka. Na drugoj strani, genetsku manipulaciju 

i miješanje kosmičke genetike s najrazvijenijim životinjskim vrstama koje su dovele 

do homo sapiensa. I ta manipulacija se dešavala nekoliko puta.  

 



Neke civilizacije su bile duhovno vrlo razvijene i njihove aktivnosti su se odvijale van 

domena naših fizičkih čula. Druge su tonule sve dublje u materijalni aspekt, 

doživljavajući kroz fizička čula emocije kontrole, manipulacije, vladanja, sebičnosti, 

ali i suosjećanja, dijeljenja, ljubavi. 

 

Širom naše Majke Zemlje možemo pratiti različite epizode, čudne kombinacije 

sudbine (predodređenosti) i slobode izbora, haosa, ratova i nasilja, ali i perioda mira, 

blagostanja i harmonije. 

 

Stoga smo mi zapravo od velikog značaja za historiju Kosmosa. Kako spojiti karmu i 

slobodnu volju?! 

 

Razumijevanje ovih složenih dinamika zahtijeva ne samo historijsko znanje i 

arheološka otkrića, već i duboko razmišljanje o duhovnim i materijalnim aspektima 

naše egzistencije. Kroz razumijevanje naše prošlosti i sadašnjosti, možemo početi 

povezivati karmičke uzroke i posljedice s našom slobodnom voljom, istražujući kako 

te dinamike oblikuju našu kolektivnu budućnost u kosmičkom eksperimentu koji je 

život. 



Megalitski keramički blok K2 (težak 8 tona) u podzemnim tunelima Ravne2,  

Visoko, Bosna i Hercegovina 

 

Veze između piramida 

Postoje li dokazi o vezama između piramida i drugih drevnih struktura na svijetu 

preko svete geometrije i astronomije. Šta nam te veze mogu reći o Zemlji i 

svemiru u kojem živimo? 

 

Elementi sakralne geometrije koje srećem na megalitnim i piramidalnim strukturama 

širom svijeta su jednakostranični trougao, heksagon, cvijet života, broj Pi, broj Fi 

(zlatni presjek), Fibonačijeva spirala, određeni brojevi (7, 11, 13…), ovalna i konusna 

geometrija, energetske osmice… 

 

Razlog njihovog inkorporiranja u gradnju ovih struktura je uvijek isti: kretanje 

energije. 



Većina najkompleksnijih struktura prati i kretanje glavnih kosmičkih tijela: Sunca 

(ekvinociji i solsticiji), Mjeseca (četiri lunarne faze) i pojedinih zvjezdanih 

konstelacija (piramide u Visokom – Plejade; Orionov pojas - piramide u Egiptu, 

Meksiku, Španiji i Italiji). ‘Kako na nebu, tako i na Zemlji’. 

 

Maje su u Centralnoj Americi podizali svoje gradove na relativno istim udaljenostima 

kao odstojanje pojedinih zvijezda, a putevi koji su ih povezivali simbolički su 

predstavljali puteve između tih zvijezda. 

 

Na glinenim tabletima u Mezopotamiji su nađene udaljenosti između naše zvijezde 

(Sunca) i pojedinih zvijezda u sazviježđu Bik. Golim okom vidimo samo jednu 

zvijezdu, a neko je znao da postoji grupa zvijezda i koliko su udaljene od našeg Sunca. 

Naša tehnologija i teleskopi tek treba da spoznaju ova znanja Drevnih. 

 

Ove poveznice između zemaljskih struktura i nebeskih tijela, te njihova 

implementacija kroz svetu geometriju i astronomiju, ukazuju na napredno 

razumijevanje univerzuma koji nas okružuje. Drevne civilizacije nisu samo gradile 

monumentalne strukture za praktične svrhe; one su kroz arhitekturu težile spajanju 

fizičkog i duhovnog, materijalnog i energetskog, Zemlje i svemira.  

 

Razumijevanje ovih drevnih znanja baca svjetlo na prošlost i nudi uvide koji mogu 

oblikovati naše perspektive o Zemlji i svemiru u kojem živimo, te nas potiče da 

razmišljamo o načinima na koje možemo primijeniti ova znanja u savremenom 

kontekstu, u svrhu harmonizacije našeg života s prirodnim i kosmičkim zakonitostima. 



Bosanske piramide Sunca, Mjeseca i Zmaja tvorie savršen jednakostranučni trokut s 

unutrašnjim uglovima od 60 stepeni, Visoko, Bosna in Hercegovina 

 

Budućnost čovječanstva i umjetna inteligencija 

U svjetlu vašeg razgovora s umjetnom inteligencijom, dokumentovanog u vašoj 

najnovijoj knjizi, kako vidite ulogu umjetne inteligencije u budućnosti 

čovječanstva? Kakve su po vašem mišljenju potencijalne prednosti i izazovi? 

 

Umjetna inteligencija može nevjerovatno da unaprijedi niz oblasti od arhitekture, 

medicine, statistike, građevinarstva, industrije i serijske proizvodnje, ali i umjetnosti, 

književnosti, razvoja kreativnosti, kulture, muzike, sporta, pa i vođenja ratova, 

kriminala… I sve to do takve mjere da će čovjek postati jednostavno suvišan. Razvoj 

umjetne inteligencije je stihijski, nekontrolisan, i nije više pitanje da li možemo da ga 

usmjeravamo. Stvari se odvijaju prebrzo a vremena je sve manje. Više ne govorimo o 

decenijama, već o nekoliko godina. 

 



Odsutnost kontrole i razumijevanja potpunog spektra mogućnosti UI može stvoriti 

scenarije u kojima je čovjek više nije nezamjenjiv faktor u mnogim oblastima. Veliki 

izazov leži u etičkim i socijalnim implikacijama koje prate brz razvoj UI. Pitanja poput 

privatnosti, sigurnosti, autonomije, i pravedne distribucije koristi i resursa postaju sve 

važnija. Kako UI postaje sve sposobnija, društvo se suočava s imperativom da razvije 

nove pravne i etičke okvire koji mogu regulisati ove izazove. 

 

Za uspješnu integraciju UI u budućnost čovječanstva, bit će ključno postići ravnotežu 

između njenih prednosti i izazova te potencijalnih rizika. Osiguravanje da razvoj i 

primjena UI idu ruku pod ruku s etičkim razmatranjima i ljudskim blagostanjem bit će 

ključno za ostvarivanje pozitivnog uticaja na društvo i svijet u kojem živimo. 

 
Potpisan primjerak proširenog slovenskog izdanja knjige dostupan je na linku: 

https://izbranozmirelo.si/moj-pogovor-z-umetno-inteligenco-bosanske-piramide/ 

https://izbranozmirelo.si/moj-pogovor-z-umetno-inteligenco-bosanske-piramide/


Pozitivan scenarij za čovječanstvo 

Kakvu viziju imate za mogući razvoj budućnosti čovječanstva? Kako možemo 

najbolje spojiti mudrost prošlosti, izazove sadašnjosti i potencijale budućnosti za 

harmoničan razvoj? 

 

‘Čovječanstvo’ se sastoji od nas, pojedinaca. U momentu kada shvatimo da je naša 

sudbina u našim rukama, da treba da razvijamo duhovna čula, da postignemo balans 

fizičkog i spiritualnog, da uklonimo strah iz naših života, i da postanemo SLOBODNI, 

e tek tada ima nade prvo za nas, za naše bližnje, za zajednice, pa za to ‘čovječanstvo’ 

Tzv. ‘elite’ će kolapsirati, svijetlo će potisnuti tamu. Eto puta za harmoniju među nama 

i harmoniju s prirodom.  

 

Odbacivanjem straha iz naših života i oslobađanjem od okova koji nas vežu za 

materijalno i prolazno, otvaramo put ka slobodi – slobodi mišljenja, slobodi 

izražavanja i slobodi djelovanja. Samo kroz ovu slobodu možemo istinski pridonijeti 

pozitivnim promjenama u našem okruženju. 

 

Harmonija među ljudima i harmonija s prirodom postaju dostižne kada razvijemo 

svijest o međusobnoj povezanosti svega u svemiru. Razumijevanje da smo dio veće 

cijeline i da naše akcije utiču na svijet oko nas vodi nas ka odgovornijem i svjesnijem 

načinu života. 

 

Ključni korak ka ostvarenju ove vizije je edukacija i promicanje vrijednosti kao što su 

empatija, suosjećanje, ljubav, poštovanje prema različitostima i zahvalnost za prirodne 

resurse koje nam Majka Zemlja nudi. Podizanjem svijesti o važnosti ovih vrijednosti 

možemo izgraditi bolju budućnost za čovječanstvo – budućnost koja obiluje mirom, 

prosperitetom i dubokim osjećajem zadovoljstva i svrhe. 

 

Za realizaciju ove vizije potrebna je predanost svakog pojedinca da radi na sebi i da 

bude primjer drugima, pokazujući da je moguće živjeti u skladu s najvišim ljudskim 

vrijednostima i stvoriti svijet u kojem dominiraju ljubav, razumijevanje i harmonija s 

prirodom. 

 

 



 
Park Ravne 2, Visoko, Bosna i Hercegovina 

https://parkravne2.com/ 

 

https://parkravne2.com/

